Белем бәйрәме( 2008 нче уку елы)
( Зал бәйрәмчә бизәлә, музыка яңгырый. “Бәйрәм бүген” җыры җырлана.

Сәхнәгә алып баручылар чыга)

А: Бар күңеллелек бөтен дөньяда, бар бер ямь бүген! Нәрсәдән бу?

Б: Мин беләм: бәйрәм бүген, бәйрәм бүген!

А: Туган җирнең һәрбер почмагында

     Каршылыйлар белем бәйрәмен

     Яңгырый сабыйларның шат авазы,

     Кулларында - чәчәк бәйләме.

Б: Әй сентябрь, бу беренче

    Көнең бигрәк матур!

    Зәңгәр күк гөмбәзен күрче:

    Гүя ефәк чатыр.

 Э: Хәерле көн, хөрмәтле кунаклар, укытучылар, кадерле укучылар, әти-әниләр! Белем бәйрәме кеше тормышындагы иң зур бәйрәмнәрнең берсе, һәм ул аны гомере буе матур хәтирә булып озата бара. Бәйрәм уңаеннан әзерләнгән “Беренче кыңгырау” тантанасын ачык дип белдерәм. Сүзне мәктәбебез директоры Ильсур Шакировичка бирәм.
(Олы Әтнә урта мәктәбе директоры чыгышы)

(кунаклар чыгышы)

Э: Һәр елдагыча, бүген дә без уку елын “5”ле билгеләренә генә тәмамлаучыларны билгеләп үтәбез. Моның өчен сүзне укыту эшләре буенча директор урынбасары Сания Котдусовнага бирәбез. 
(завуч чыгышы)

Э: Бүгенге тантанада иң уүп дулкынланучылар, мөгаен, 11 нче сыйныфка килүчеләрдер, чөнки алар өчен бүген соңгы уку елы башланачак. Ә хәзер сүзне үзләренә бирик. 

11 нче сыйныфлар чыгышы:
1) Лилия, Гөлназ җырлый “Хәтерлим мин әле бүгенгедәй”, укучылар вальс бии.

2) сценарий:

1. Бүген, мәктәп, сиңа кайттык, сагынып, сөеп,

    “Бар фәннәрдән “биш”кә генә укыйк”, - диеп,

   Шаулап торган җәйнең ямьле кочагыннан

   Яшь тәннәргә яңа куәт – көчләр җыеп.

2. Без атлаган юлларга

   Алтын яфрак сибелә.

   Чыңлый көмеш кыңгырау, 

   Дәшеп белем иленә.

3. И кояшлы, якты, көләч иртә!

   Кыңгыраулы, җырлы сентябрь!

   Өметләре көннең синдәдер лә,

   Өметләрем минем синдәдер,

   Мәктәп бакчасында, рәшәткәдә - 

   Балачакның хыял рәшәсе.

4. И мәктәбем!

   Шул хыяллар белән,

   Кыңгыраулар белән дәшәсең.

   Мең кат сагынып, 

   Мең кат сагындырып,

   Каршы ала безне бу мәктәп – 

   Укытучының елмаюы белән,

   Уку елы белән бүләкләп.

5. Сентябрь һәр елгы сабыйга

    Сөенеч-шатлыклар китерә

    Мәктәпнең ишеген ачканда

    Ләззәтле хыяллар кичерә.

6. Беренче сентябрь – минем

    Бәхет – шатлыклы көнем

    Сагынып белем учагын

    Соңгы кат сиңа килдем.

7. Кеше гомере мәктәп юлы аша,

   Моңлы бер җыр кебек сузыла.

   Белем сукмакларын яра-яра

   Киләчәккә юлы сызыла.

8. Олы юлга сукмак башы,

    Зур тормыш баскычы син.

    Серле белем дөньясының

    Бердәнбер ачкычы син.

9. Әй, мәктәбем, хәерле юл теләп,

   Белем ишекләрен ачтың син.

   Юлыбызны гүзәл итәр өчен

   Якты маяк булып балкыйсың.

(җыр: “Әй, мәктәбем”)

10. Укытучым, безнең йөрәктә

      Син тормышка сөю уяттың;

     Күңелемдә тулы яктылык

     Әйтерсең лә яңа таң атты.

11. Укытучым минем, сүнмәс назым,

      Якты язым – балачакларым,

      Мин гомергә, әнкәм белән бергә,

     Күңелемдә Сезне саклармын.

12.Якты яздай матур бу бәйрәмдә,

     Кабат Сезне күргән чагында,

     Күңелемне сабый бала иткән

     Хисләр кабатланды тагын да.

13. Күпме йөрәк, күпме сабый җаннар

     Ялкын алган Сезнең күңелдән.

     Бер-бер артлы якты йолдыз булып

     Кабына алар илем күгендә...

14. Укытучым!

      Табибтагы салкын акыл,

      Кайнар йөрәк – 

      Ул синеке.

      Галимдәге тирән белем – 

      Фәнгә нигез – 

      Ул синеке.

15. Укытучым!

      Шагыйрь хисе – 

      Сиңа һәйкәл.

      Изге сүзе хезмәтеңә

      Бик тә тәңгәл.

      Галәмдәге һәр йолдызда

     Синең өлеш.

     Тик нигәдер чәчләреңә

     Куна көмеш.

16. Гүзәлләрдән гүзәл сезнең йөрәк.

     Игелек бирәсез һәркемгә,

     Ашыгасыз бәхет өләшергә,

    Һәр иртәдә безгә, һәр көндә.

17. Күрәсезме, кояш нурлары

      Теләк тели бүген сезгә:

      Сүнмәс дәрт һәм исәнлек

      Йөз еллларга җитәрлек.

18. Хезмәтнең данлыларын,

      Таңнарның гел алларын,

      Мәрхәмәтле җаннарыбыз,

      Яраткан укытучыларыбыз!

(җыр: “Сез иң гүзәл кеше икәнсез”)
Э: Ә менә бәйрәмебезнең иң нәниләре һәм иң кадерлеләре – 1 нче сыйныфка укырга килүче кызлар һәм малайлар. Ягез әле, үзләрен тыңлап карыйк.

1 нче сыйныфлар

1. Чәчәкләр тотып кулга

    Без чыктык олы юлга.

    Һәркем белә, әлбәттә,

    Без барабыз мәктәпкә.

____________________________________________________________________

2. Кичә әни белән бергә,

   Әзерләдек сумканы.

   Пеналыма тезеп куйдым

   Карандаш һәм ручкамны.

  ___________________________________________________________________ 

3. Әтием дә, әнием дә,

    Бу көнне бик көттеләр.

   Балалардай дулкынланып, 

   Мине озата килделәр.

____________________________________________________________________

4. Өлкән дуслар шаярталар, 

    Ә без ачуланмыйбыз.

    - Чәчәкләр артыннан, - диләр,

   Күренми бит буегыз.

______________________________________________________________________

5. Бүген йөзләр көләч безнең,

   Күңел сөенә,

   Атлыйбыз тәүге адымнар

   Белем иленә.

Э: Нинди тавыш бу? Болары кемнәр тагын? Нинди кунаклар килгән соң безгә?

Шүрәле: Нишләп җыелыштыгыз монда? Нишләп утырасыз? Быел яңа уку елы булмаячак. Әйе, әйе, бөтенләй булмаячак. Көтмәгез дә, шүрәле дустыбыз әйтте диярсез. Сезгә башка китап-дәфтәрләр дә кирәкмәячәк, укытучылар да, директор абый да сезне башка борчымаячак. Мин моңа быел юл куя алмыйм. Карагыз әле миңа, күрегез әле мине, мондый идеммени мин былтыр? Күз төбемдә менә бу җыерчыгым юк иде, бит алмаларым тагын да матуррак булып, алмаланып торалар иде. Яңа уку елы башлангач, димәк мин тагын бер елга картаерга тиешмен.

Алинә: Әйе, әнә шул сентябрь ае килеп җитә дә, туйганчы йоклап та, ял итеп тә, урман-кырларда су коенырга да, балык тотарга да йөреп булмый. Тагын шул китап дәфтәрләргә күмелнп, авыр-авыр мәсьәләләр чишеп, тел әйләнмәслек инглиз телен укып, зур-зур әсәрләр укып, сочинениеләр язып утырасы килми әле. Беләсезме, мин нишлим? Мин...(арла-бирле йөренә башлый) Исәнме , мәктәп , исәнме

Алинә: Син нәрсә, авызың күтәреп, “исәнме мшктәп”, дип сөйләнеп йөрисең?

Ш: Нигә?

А: Чөнки быел яңа уку елы да, мәктәп тә булмаячак.

а: Син нәрсә уйлап чыгардың, Шүрәлекәй? Алай буламы ул?

Ш: Әйт әле, син миңа, хөрмәтле шүрәле. Менә синең башыңны ватып, мәсьәлә чишеп, шигырь ятлап, телеңне вата-җимерә инглиз телен өйрәнеп утырасың, тагын бер елга картаясың киләме?

А.: Баш ватып мәсьәлә чишәргә, инглиз телен өйрәнергә, картаерга? Менә җүләр. Кемнең картаясы килсен дә, кемнең мәсьәлә чишеп утырасы килсен ди?
Ш: Сине кем картайтканын, кем башыңны катырганын беләсеңме соң? Укытучылар картайта безне.

А.: Укытучылар?

Ш: Әйе, үзләренең бертуктаусыз өйрәтүләре, тикшерүләре, сораулары белән алар безне картайталар, башыбызны әйләндерәләр. У-ух мин аларны!

А: Ни сөйлисең син?

Ш: Әйт әле миңа, син унга кадәр саный беләсеңме?

А.: Беләм инде.

Ш. Хәрефләрне таныйсыңмы?

А. Бераз таныйм.

Ш.Шулай булгач акча саный белсәк, иҗекләп булса да укысак , безгә тагын ни кирәк?

Яңа уку елы җиткән саен безгә бит яңа фәннәр укыта башлыйлар.

(шүрәлеләр 1 нче сыйныфлар янына баралар)

Исәнме шурәле. Әйе без мәктәпкә барабыз. 1 нче сентябрь җитте бит.

 1 сентябрь  ул җәй бетеп, көз башланган көн, ял бетеп, укулар башланган көн.

1 сентябрь – 3 ай балык тотканда, җиләк җыйганда, сәяхәт иткәндә, су коенганда, кызынганда, йөгереп уйнаганда  коелган белемнәрне яңадан тутыра башлаган көн.

(шүрәле сүзләре)

Юк шүрәле  дустым , дөрес уйламыйсың, һәр нәрсәнең үз вакыты бар. Вакытында бәйрәм итәргә дә, белем  алырга да, нәрсә белән булса да  шөгыльләнергә кирәк.

Ничек инде нәрсәгә?! Дөньяның кызыклы якларын  белергә, тәртипле, намуслы  кеше булырга  һәм башка  бик күп нәрсәләргә өйрәнергә.

(шүрәле сүзләре)

Э: Ничек, нәни дусларым, алабызмы шүрәлеләрне үзебезнең янга укырга?

Балалар: Алабыз!

Э: Ярый алайса, әйдзгез, көмеш кыңгырау чыңы астында нәниләребезне 1 нче дәрескә озатыйк.

Әйе шул, кыңгырау

Борынгы, күптәнге.

Ничәмә елларны

Мәктәптә үткәрде.

Ул бик күп дусларын
Дәрескә чакырды,

Аларны зур юлга

Озатты ахырдан.

Чың итеп ала ул,

Кыңгырау – җиз батыр,

Ныграк кагылсаң,

Мәктәпне кузгалтыр.

Йә, дустым, чылтырат,

Бүгеннән – мәктәпкә,

Бүгеннән – зур юлга!

Хәерле сәгатьтә!

    Кадерле кунаклар, шуның белән “Белем бәйрәме” тәмам, игътибарыгыз өчен зур рәхмәт!
